
Azərbaycan kəndinin uğurlu ili 
2025-ci ilin başa çatmasına sayılı 

günlər qalır. gtən illər kimi, bu ilimiz də 
barlı-bəhərli, bərəkətli olub. Əkin-biçin 
adamları ilboyu tarla və bağlara  qayğı 
göstəriblər, torpaq da onların halal əmə-
yini itirməyib, bir dəni on sünbül edib. 
Bu gün Mildə, Muğanda, Qarabağda, 
Şirvanda, Naxçıvanda, bir sözlə, ölkəmi-
zin hər bir guşəsində tarlalarımızın bol 
nemətləri süfrələrimizi bəzəyir. 

Bu günlərdə kənd dəyirmanlarında zə-
milərin məhsulu olan taxıl üyüdülür. Yerli 
buğda çörəyinin ətri, dadı bir başqadır. Söz 
vaxtına çəkər. Bu an anamın təndirdə bi-
şirdiyi çörəyin böyük bir parçasını götürüb 
evimizin qənşərindəki dağlara həmyaşıdla-
rımla meşə əzgili yeməyə getdiyimiz gün-
lər yadıma düşdü. Necə də bəxtəvər anlar 
idi. 

Bu il Qubanın, Göyçayın, Ordubadın 
alma, armud, heyva bağlarının məhsulu 
bol olub. Kəlbəcərli bir arıçı dostum pay-
taxtda ənənəvi bal yarmarkasında söylədi 
ki, dünyanın ən yaxşı balı Kəlbəcər balı-
dır. Ona dedim ki, məgər buna etiraz edən 
var?! Amma gəlin etiraf edək ki, Qusarın, 
/erikin, /açının balı da çox dadlı və ətir-
lidir. 

Siz dünyanın başqa heç yerində Azər-
baycanın cənub bölgəsində yetişdirilən 
sitrus meyvələri qədər dadlı meyvələr tapa 
bilməzsiniz. Burada yetişdirilən narin-
gi, portağal, feyxoa bu bərəkətli torpağın 
xalqımıza hədiyyəsidir. Bu il /ənkəran, 
Astara və Masallının çay plantasiyaların-
dan əvvəlki illərdə olduğundan daha çox 
çay toplanıb. 

İndi dekabrın son günləridir. Dekabrın 
adı gələndə adamın canı üşüyür. Dağların 
ətəklərində yerləşən kəndlərin sakinləri 
qışa əvvəldən hazırlıq görüblər. Elə böl-
gələrimiz də var ki, ilin sonuncu ayında 
belə fermerlər hələ də iş başındadır. 

Ağsunun Cəfərli kəndində hazırda 
təsərrüfat işləri ilə məşğul olan jurna-
list həmkarım Səməd Məlikzadə dedi ki, 
bu günlərdə həmkəndliləri Küdrü düzün-
dəki  pay torpaqlarında yeni nar bağları 

salmaqla məşğuldurlar. Dövlət fermerlərə 
damcı üsulu ilə bağ saldıqlarına görə xeyli 
subsidiya verir. Səməd müəllim, həmçinin 
söylədi ki, payız aylarında nar məhsulunun 
alıcısı başının üstündə olduğu üçün fer-
merlər bu işə önəm verirlər.                                                            

Məlumdur ki, pambıqçılıq iqtisadi 
səmərəlilik baxımından çox gəlirli sahə-
dir. 1970-ci illərdə, eləcə də 1980-ci illə-
rin əvvəllərində respublikamız bu sahədə  
nəzərəçarpan uğurlar qazanıb. “Ağ qızıl” 
istehsalı sürətlə artıb, ölkə büdcəsinə bö-
yük maliyyə vəsaitləri daxil olub, nəticədə 
əhalinin rifahı yaxşılaşıb. 

Təəssüf ki, sonrakı illərdə bəzi səriştə-
siz təsərrüfatçılar pambığın xeyrindən çox 
ziyanı olduğunu iddia edirdilər. Bir müd-
dət Mil, Muğan, Şirvanın pambıq planta-
siyaları  əkilib-becərilmədi, pambıq emalı 
zavodları işləmədi. Bu yanlış yanaşma, tə-
bii ki, fəsadsız ötüşmədi, illərlə qazanılan 
səriştə və ənənələr unudulmağa başlandı.  

Nə yaxşı ki, Azərbaycan hökuməti 
2000-ci illərin əvvəllərindən başlayaraq bu 
sahənin dirçəldilməsi üçün konkret tədbir-
lər həyata keçirdi. Pambıqçılıq ilə məşğul 
olan fermerlərin əməyini stimullaşdırmaq 
üçün onlara subsidiyalar ayrıldı. Hökumə-
tin hərtərəfli dəstəyini hiss edən fermerlər 
yenidən bu gəlirli sahəyə üz tutdular. 

Bu il respublika üzrə pambıq yığımı 
dekabrın ortalarında uğurla yekunlaşıb. 
Əkin aparılmış 100 min 468 hektar sahə-
dən 353 min 914 ton xam pambıq tədarük 
olunub. Bu, son 20 ilin ən yüksək göstəri-
cisidir. 

Qusar Dövlət Aqrar İnkişaf Mərkə-
zinin (DAİM) direktoru Rauf Minhacov 
özünün “feysbuk” səhifəsində yazıb ki, bir 
müddət əvvəl onun yolu rayonun dağlıq 
kəndləri olan Duztahir, Gican və Sudur-
dan keçib. Rauf müəllim kənd sakinləri ilə 
söhbət etdikcə, onların hər birinin öz işinə 
olan həvəsini, doğma torpağa bağlılığı-
nı daha dərindən hiss edib: “Hər kəs ilin 
zəhmətini gülərüzlə, ümidlə dəyərləndirir, 
qarşılamağa hazırlaşdıqları yeni ildə də 
bolluq və bərəkət arzulayırdı. Mən də on-
lara səmimi diləklərimi çatdırdım – məh-
sulunuz bol, zəhmətiniz dəyərli olsun, əziz 
zəhmət adamları!”.

Hörmətli oxucu! Rauf müəllimin söz-
lərinə biz də ürəkdən qoşuluruq, Qusarda, 
eləcə də Azərbaycanın hər bir bölgəsində 
torpağı həvəslə əkib-becərən  fədakar kənd 
sakinlərini builki uğurlarla əlaqədar təbrik 
edir, onlara yeni uğurlar arzulayırıq! 

MəVaim A%DULLAYEV  
XQ

Bağların barı –  
fermerlərin varı
Astaranın münbit torpaqları, təbii iqlim şəraiti meyvəçiliyin inkişafı üçün 

geniş imkanlar açır. Halal zəhmətlə yetişdirilən sitrus və subtropik meyvələr 
təkcə ölkəmizin daxili bazarlarında deyil, onun hüdudlarından uzaqlarda da 
dadı, ətri, yüksək keyfiyyəti ilə seçilir və alıcılar tərəfindən razılıqla qarşılanır. 

Bu yerlərdə ata-babadan sitrusçuluqla 
məşğul olurlar. Çünki iqtisadi cəhətdən 
sərfəli, gəlirli sahədir. Azərbaycan Prezi-
denti İlham Əliyevin Sərəncamı ilə təsdiq 
olunmuş “Azərbaycan Respublikasında 
sitrus meyvəçiliyinin inkişafına dair 2018-
2025-ci illər üçün Dövlət Proqramı”nın ic-
rası istiqamətində Astara rayonunda xeyli 
işlər görülüb. Kənd əhalisinin məşğullu-
ğunun artırılması və maddi rifahının yük-
səldilməsi məqsədilə sitrusçuluğa diqqət 
artırılıb.

Sitrus meyvələrinin ayrı-ayrı növləri 
üzrə subsidiyaların və intensiv metodlara 
əsaslanan bağçılıq təsərrüfatlarının yara-
dılması üçün birdəfəlik yardımların ve-
rilməsi fermerlərin marağına səbəb olub. 
2018-ci ildən sertifikatlı, şaxtaya davamlı 
sitrus meyvə sortlarının əkilməsinə, in-
tensiv meyvə bağlarının salınmasına start 
verilib.  

 Türkiyədən və digər xarici ölkələrdən 
gətirilmiş Satsoma, Primasol, Ortanik, 
Nova, Rubinson, Okitsu və Mursott növ 
şaxtaya davamlı və yüksək məhsuldarlığa 
malik sitrus meyvə tingləri əkilib. Bağlara 
müasir tələblər səviyyəsində aqrotexniki 
qulluq  göstərilir, damcı üsuluna əsaslanan 
suvarma sistemi tətbiq olunur. 

Astara Rayon Statistika İdarəsinin 
rəis müavini Şövqiyyə Məmmədova söh-
bətə sitrusçuluqda dinamik inkişafı əks et-
dirən rəqəmlərlə başladı:

– Rayonda 4634 hektar sitrus bağı var. 
Bunun 3442,6 hektarı məhsuldardır. İlin 
əvvəlindən 70,3 hektar yeni sitrus bağları 
salınıb. Keçən il rayonun fermer və şəxsi 
təsərrüfatlarında 67842,8 ton sitrus məh-
sulları istehsal edilib. Hektarın məhsuldar-
lığı 20,3 ton olub. 

Dekabr ayının əvvəlinə olan məlumata 
görə, bu il bağlardan 71314,3 ton məhsul yı-
ğılıb. Müqayisə etsək, əvvəlki ildə istehsal 
olunmuş məhsuldan xeyli çoxdur. Bunun  
52773,5 tonunu naringi, 6055,9 tonunu por-
tağal, 373,6 tonunu limon, 8780,2 tonunu 
feyxoa təşkil edir.  Kiviçiliyin də inkişafına 
xüsusi diqqət yetirilir. Maşxan, Təngərüd və 
digər ərazilərdə salınmış 159,6 hektar kivi 
bağından 754,8 ton məhsul yığılıb. 

Astaranın dağətəyi ərazilərində yer-
ləşən Kijəbə, Siyakü, Şüvi inzibati ərazi 
dairələrinə daxil olan kəndlərdə sitrus-
çuluq üstünlük təşkil edir. Günəş şüaları 
yamaclarda meyvənin tez yetişməsinə və 
keyfiyyətinə təsirsiz ötüşmür.

Əhalinin maddi vəziyyəti, dolanışığı 
bağların verəcəyi məhsuldan xeyli asılıdır. 

Bu il bağlar yaxşı bar gətirib. Meyvənin 
ağırlığından ağacların budaqları əyilib. 
Salxım kimi sallanan naringilər, portağal 
və limonlar yaşıl libaslı bağlara xüsusi 
gözəllik verir. Tüləgüvan kəndində seyr 
etdiyimiz əsrarəngiz, gözəl mənzərə insanı 
valeh edir. 

Kənddə 1760 nəfər əhali var. Sakinlə-
rin 90 faizi sitrusçuluqla məşğul olur. Ra-
fiq Ağayev kənddə halal, zəhmətkeş insan 
kimi tanınır. Ömrünün 70-ci qışını yaşayır. 
İxtisasca aqronomdur. Sovet dönəmində 
sovxozda aqronom, komsomol katibi və 
yerli həmkarlar təşkilatının sədri vəzifələ-
rində işləyib. Ailə təsərrüfatına məxsus 
0,85 hektar sahədə 800-dən çox naringi, 
portağal və limon ağacları əkib. 

Sentyabr ayının ortalarından məhsul 
yığımına başlandığını, naringinin kiloqra-
mının yerindəcə 1,5-1,6 manata satıldığını 
deyir. Yığım zamanı ailə üzvləri ilə bəra-
bər, 6-7 fəhlə də işlədib, hər birinə gün-
dəlik 30-35 manat ödəyib. Ailə təsərrüfatı 
18 ton naringi istehsal edib. Məhsulun 40 
faizi satılıb. Qalanı anbarda saxlanılır. Ra-
fiqin dediyinə görə, indi qiymətlər xeyli 
aşağı düşüb. Məhsuldan asılı olaraq qiy-
mətlər 30-35 qəpikdən başlayaraq 1,5 ma-
nata kimi dəyişir. Məhsulu Bakıdan və res-
publikamızın rayonlarından gəlib alırlar. 
Bayram günlərində qiymətlərin qalxacağı 
gözlənilir. 

Kijəbə qəsəbə inzibati ərazi dairə-
si üzrə nümayəndə Firudin Əhmədov 
aqrar sahədə tanınmış, təcrübəli, nüfuz-
lu mütəxəssisdir. 8zun müddət rayonda 
rəhbər vəzifələrdə işləyib. Əsl təsərrüfat 
adamıdır. Kijəbə ərazi dairəsinin 12 kəndi 
əhatə etdiyini,  fermer və fərdi təsərrüfat-
lar tərəfindən 1000 hektardan çox sitrus 
və subtropik meyvə bağlarının salındığını 
bildirir.

Naringi bağları daha çox–700 hektar 
təşkil edir. Hələlik 30 min tondan artıq sit-
rus meyvələri yığılıb. Məhsul əsasən res-
publikamızın daxili bazarlarına, Rusiya, 
Belarus, 8krayna və digər MDB ölkələ-
rinə yola salınıb. Kijəbə qəsəbəsində Niya-
zi Baxşıyev, Tüləgüvan kəndində Mirbaba 
Ağayev, Ojəkəran kəndində Taleh Həsəno-
vun başçılıq etdikləri fermer təsərrüfatları 
daha çox fərqlənirlər. Naringi yığımı başa 
çatmaq üzrədir. Bağlarda portağal, limon, 
kinkan, kivi və digər meyvələrin yığımı isə 
davam edir, – deyə Firudin Əhmədov söh-
bətini yekunlaşdırır. 

ƏliVəIa HƏSƏNOV,   
XQ-nin bölgə müxbiri

REGİONLAR

Naxçıvanda aqrar sahədə yeni mər-
hələnin əsası qoyulur. Regionda kənd 
təsərrüfatının davamlı inkişafı, yerli 
sortların qorunması və məhsuldarlığın 
artırılması məqsədilə innovativ yanaş-
malar tətbiq olunur. Tarixən meyvəçili-
yin geniş inkişaf etdiyi Naxçıvan torpaq-
ları öz münbitliyi, iqlim xüsusiyyətləri 
və qədim bağçılıq ənənələri ilə seçilib. 
Əsrlər boyu burada yetişdirilən müxtəlif 
meyvə sortları bu ərazinin kənd təsərrü-
fatında mühüm yer tutub və bu gün də 
öz əhəmiyyətini qoruyub saxlayır. 

Məhz bu zəngin ənənələr yeni layihələ-
rin elmi əsaslarla davam etdirilməsinə 
dəstək verir. Bu istiqamətdə atılan önəmli 
addımlardan biri də tingçilik sahələrinin 
müasir standartlara uyğun yenilənməsi və 
meyvəçiliyin elmi əsaslarla qurulmasıdır. 
Bu çərçivədə Naxçıvanda ilk dəfə innova-
tiv üsullarla tingçilik sahələri və kolleksiya 
meyvə bağı yaradılıb. 

Bəs bu işin təşkilində hansı prinsiplər 
əsas götürülür və gözləntilər nələrdir? Nax-
çıvan Kənd Təsərrüfatı Elmi–Tədqiqat 
İnstitutunun direktoru Günel Seyidzadə 
bizimlə söhbətində bildirdi ki, bu layihə-
nin əsas məqsədi sağlam əkin materialı 
istehsalını təmin etmək, meyvə bağlarında 
məhsuldarlığı artırmaq, regionda dayanıqlı 
ting bazası formalaşdırmaq və elmi-texno-
loji yeniliklərin tətbiqini genişləndirməkdir. 
Təşəbbüs, həmçinin muxtar respublikanın 
ixrac potensialının daha da yüksəldilməsinə  
xidmət edir. 

Öyrəndik ki, bu layihənin həyata ke-
çirilməsi üçün Naxçıvan şəhəri və Şərur 
rayonunda müvafiq ərazi ayrılıb. Belə ki, 
Naxçıvan Kənd Təsərrüfatı Elmi-Tədqiqat 
İnstitutunun Naxçıvan şəhəri və Şərur Da-
yaq Məntəqəsində salınan meyvə bağında 
yüksək məhsuldarlığa malik tinglərin ye-
tişdirilməsinə başlanılıb. Muxtar respubli-
kada intensiv bağçılığın inkişafına xidmət 
edəcək bu kolleksiya bağında ting materialı 
Azərbaycan Respublikası Kənd Təsərrüfatı 
Nazirliyinin Meyvəçilik və Çayçılıq Elmi-
Təd qiqat İnstitutundan əldə olunub.

Günel Seyidzadənin verdiyi məlumata 
görə, yeni yaradılmış sahələrdə gilas, ba-
dam və şaftalı olmaqla, 21 xarici sort üzrə 
1050 ədəd ting və 50 min ədəd calaqaltı əki-
lib. Həmçinin kolleksiya bağı müasir stan-
dartlara uyğun suvarma sistemi ilə təmin 

olunub ki, bu da bitkilərin sağlam inkişafına 
və yüksək məhsuldarlığa zəmin yaradır. 

hmumilikdə, 2 hektar ərazini əhatə 
edən tingçilik sahələri və kolleksiya meyvə 
bağı Azərbaycan Respublikası Kənd Təsər-
rüfatı Nazirliyinin Meyvəçilik və Çayçılıq 
Elmi-Tədqiqat İnstitutu ilə əməkdaşlıq çər-
çivəsində yaradılıb. Bu əməkdaşlıq sayəsin-
də sahələrdə elmi yanaşmalar tətbiq olunur, 
seleksiya işləri gücləndirilir və yerli iqlim 
şəraitinə uyğun yüksəkkeyfiyyətli tinglərin 
yetişdirilməsi məqsədilə müasir aqrotexniki 
tədbirlər həyata keçirilir.

Qeyd edək ki, bu layihə çərçivəsində 
Naxçıvanın özünəməxsus bağçılıq ənənələ-
rindən geniş istifadə də nəzərdə tutulur. 

SəbuKi HƏSƏNOV,  
XQ-nin NaxoÕYan müxbiri

Naxçıvanda ilk kolleksiya meyvə bağı 

Ağcabədi – Qarabağın Mil qapısı 

